
(൧൫) ഖിന്നം പാരം വിശക്കുന്നവനുണ്ടോ 

അന്നമെന്നിയേ മറ്റൊന്നിൽ കൗതുകം?

എന്നപോലെ ചമഞ്ഞു സുതാർഥിക്ക-

ങ്ങന്യസമ്പൽസുഖങ്ങളിൽ ഗോവിന്ദ!






ഖ്യാ-ഖിന്നം= (ക്രി.വി.) ക്ഷീണിച്ചു വലയത്തവണ്ണം.  അന്നം= ഭക്ഷണസാധനം. കൗതുകം= താല്പര്യം.  സുതാർഥി= സന്തതിയെ ആഗ്രഹിക്കുന്നവൻ.  അന്യ... സുഖങ്ങൾ= മറ്റുള്ള സമ്പത്തുകളും സുഖങ്ങളും.  ഇവിടെ ക്ഷുധാർത്തന്റെ അവസ്ഥയെ ദൃഷ്ടാന്തരൂപേണപൂർവ്വം ന്യസിച്ചിട്ട് പുത്രാർത്ഥിയായ രാജാവിന്റെ അന്യസമ്പൽസുഖവൈരാഗ്യം എന്ന അവസ്ഥയെ പിന്നാലെ പ്രയ്യോഗിച്ചതുകൊണ്ട് വർണ്യവിഷയത്തെ കവി, ഏറ്റവും ഹൃദയംഗമമാക്കിയിരിക്കുന്നു.





(൧൬) പുത്രപ്രാപ്തിക്കുപായമുണ്ടെന്നുടൻ 

ഭദ്രമന്ത്രി സുമന്ത്രവചനത്താൽ 

പുത്രകാമേഷ്ടികൎമ്മം തുടങ്ങിനാൻ

ഋശ്യശൃംഗമഹാമുനി ഗോവിന്ദ!






വ്യാ-പുത്രപ്രാപ്തി= സന്താനലാഭം. ഭദ്രമന്ത്രി= നല്ല മന്ത്രി. സുമന്ത്രവചനം= സുമന്ത്രരുടെ വാക്ക്. പുത്ര കാമേഷ്ടി= പുത്രനുണ്ടാകുന്നതിനുള്ള ഒരു യാഗം. ഋശ്യശ്രംഗമഹാമുനി= വിഭണ്ഡകപുത്രനായ ഒരു മഹർഷി. സുമന്ത്രവചനവും, ഋശ്യശ്രംഗമാഹാത്മ്യവും, വാൽമീകിരാമായണം ബാലകാണ്ഡം ഒമ്പതും പത്തും പതിനൊന്നും സർഗ്ഗങ്ങളിൽ വിസ്തരിച്ചു പറയപ്പെട്ടിട്ടുള്ളതു നോക്കുക.


<poem>

(൧൭)  ഹവ്യവാഹനകുണ്ഡത്തിൽനിന്നുണ്ടായ്
ദിവ്യനായൊരു പൂരുഷനന്നേരം 
കയ്യിൽ മേവിന പായസം ഭൂപന്റെ
കയ്യിൽവച്ചു മറഞ്ഞുടൻ ഗോവിന്ദ!


<poem> 

